
ANNOTATSIYA 
Mazkur maqola “Ijtimoiy ta’minot” tushunchasining genezisiga bag‘ishlangan bo‘lib, unda 

O‘zbekiston taraqqiyotining hozirgi bosqichida barpo etilayotgan ijtimoiy ta’minot, ijtimoiy 
ta’minotning pensiya, nafaqa, kompensatsiya, imtiyozlar hamda ijtimoiy yordam turlari, ehtiyojmand 
aholiga moddiy yordam ko‘rsatish, umuman, kuchli ijtimoiy himoya masalalari tahlil qilingan. 
Shuningdek, oʻzbek xalqining turmush tarzi, diniy axloq-odobi, urf-odati hamda qadimiy an’analari 
fuqarolarni qadimda ijtimoiy himoyalanganligini bildirishi, tarixda ijtimoiy ta’minot asosan xayriya 
mablag‘lari hisobidan amalga oshirilganligi, bugungi kundagi ijtimoiy himoya masalalarining 
proaktiv tizimga o‘zgartirilayotgani yoritilgan. Undan tashqari ijtimoiy ta’minotning ta’rifi va 
muallifning ijtimoiy ta’minotga bergan ta’rifi keltirilgan.  

Kalit so‘zlar: ijtimoiy ta’minot, ijtimoiy himoya, ijtimoiy siyosat, ijtimoiy yordam, nafaqa, 
pensiya, kompensatsiya, imtiyozlar, ijtimoiy va tibbiy xizmat. 

СОДЕРЖАНИЕ И СУЩНОСТЬ ПОНЯТИЯ «СОЦИАЛЬНОЕ ОБЕСПЕЧЕНИЕ» 
 

АННОТАЦИЯ 
Данная статья посвящена генезису понятия «Социальное обеспечение», которое 

включает в себя социальное обеспечение, создаваемое на современном этапе развития 

Узбекистана, социальное обеспечение пенсий, пособий, компенсаций, льгот, а также виды 
социальной помощи, материальную помощи нуждающемуся населению, в целом 
анализируются серьезные вопросы социальной защиты. Также образ жизни, религиозная 
этика, обычаи и древние традиции узбекского народа свидетельствуют о том, что граждане в 
древности были социально защищены, что социальное обеспечение в истории осуществлялось 
в основном за счет пожертвований, а сегодня вопросы социальной защиты решаются 
преобразована в проактивную систему освещения. Кроме того, представлены определение 
социального обеспечения и авторское определение социального обеспечения. 

Ключевые слова: социальное обеспечение, социальная защита, социальная политика, 
социальная помощь, пособие, пенсия, компенсация, льготы, социальное и медицинское 
обслуживание. 

CONTENT AND ESSENCE OF THE CONCEPT OF “SOCIAL SECURITY” 
 

ABSTRACT 
This article is devoted to the genesis of the concept of “Social Security”, which includes social 

security created at the present stage of development of Uzbekistan, social security of pensions, 
allowances, compensation, benefits, as well as types of social assistance, material assistance to the 
needy population, in general, serious issues are analyzed social protection. Also, the way of life, 
religious ethics, customs and ancient traditions of the Uzbek people indicate that citizens in ancient 
times were socially protected, that social security in history was carried out mainly through donations, 
and today issues of social protection are resolved through a proactive lighting system. In addition, the 
definition of social security and the author's definition of social security are presented. 

Key words: social security, social protection, social policy, social assistance, benefits, 
pension, compensation, benefits, social and medical services. 

 
KIRISH 
Yangi O‘zbekiston taraqqiyotining hozirgi bosqichida barpo qilinayotgan ijtimoiy himoya, 

ijtimoiy ta’minot, ya’ni bir so‘z bilan aytganda ijtimoiy siyosat fuqarolar uchun farovon hayotni qaror 
toptirishdan iborat. Bugungi kundagi demografik o‘sish, aniqrog‘i, pensiya yoshidagi kishilarning 
ko‘payishi mavjud ijtimoiy himoya tizimini saqlab qolish maqsadga muvofiq bo‘lmaydi. Chunki, 
ijtimoiy ta’minot institutlariga, maqsadli jamg‘armalarga, ya’ni budjetdan tashqari pensiya 
jamg‘armasiga, bandlikka ko‘maklashish jamg‘armasiga, sog‘liqni saqlash tizimiga yuk izchil 
ko‘payib borayapti. Shu sababli Yangi O‘zbekistonning ijtimoiy himoya tizimida yangi modellarni 
ishlab chiqish, insonlar uchun ham moddiy, ham ma’naviy jihatdan yuksak iqtisodiy makonni barpo 
etish hayotiy zaruratdir. 

«Ijtimoiy ta’minot» atamasi xalqaro hujjatlarda rasman ishlatila boshlaganiga 30 yil to‘ldi. 
Shu davr ichida faoliyat turi, tadqiqot usuli, baholash va bashorat qilish mexanizmi sifatida bu 
tushuncha kirib bormagan biror ijtimoiy soha, biron bir ishlab chiqarish tarmog‘i qolmadi. Ijtimoiy 
ta’minot – lotincha so‘zdan olingan bo‘lib, ijtimoiy – jamiyatga taalluqli, jamiyat bilan bog‘liq, 
jamoat, odamlarning jamiyatdagi munosabatlari degan ma’noni bildirsa, ta’minot - narsalarni 
muhayyo qilib yetkazib berish; yashash, ishlash uchun zarur narsalarga bo‘lgan ehtiyojni qondirish, 
ma’naviy ozuqa, dalda, umid degan ma’nolarni anglatadi [1]. Ikkala so‘zning lug‘aviy ma’nosini 

mailto:sodikova.shohida1011@gmail.com

birlashtirib, ijtimoiy ta’minot bu – jamiyatdagi ehtiyojmand qatlamlarning yashash uchun zarur 
narsalarini (pul, oziq-ovqat, kiyim-kechak) yetkazib berish degan ma’nolarni bildiradi. 

METODOLOGIYA 
Ijtimoiy ta’minot – keksaygan, mehnatga layoqatsiz bo‘lgan va boquvchisini yo‘qotgan 

fuqarolarga moddiy, tibbiy va ijtimoiy yordam ko‘rsatish bo‘yicha davlat tomonidan belgilangan 
ijtimoiy-iqtisodiy tadbirlar tizimi. Ijtimoiy himoyaning muhim tarmog‘idir [2]. 

Bugungi kunda ijtimoiy ta’minot tizimini rivojlantirish bo‘yicha muvofiqlashtirilgan 
strategiya va yagona qarash mavjud emas. Shu bilan bir qatorda qonunchilikda ijtimoiy ta’minot ko‘p 
qirrali hodisa bo‘lib, uning rasmiy ta’rifi yo‘q. Ilmiy va o‘quv adabiyotlarida ijtimoiy ta’minot 
tushunchasi mualliflar tomonidan ushbu hodisa uchun qanday xususiyatlar asosiy qabul 
qilinganligiga qarab turlicha shakllanadi. Demak, ijtimoiy ta’minotga turli manbalarda turlicha 
ta’riflar berilgan. 

R.I.Ivanova ijtimoiy ta’minotga – fuqarolarga qariganda, mehnatga layoqatini va 
boquvchisini yo‘qotgan taqdirda mehnatga haq to‘lashdan tashqari, normal turmush darajasi va 
madaniy darjasini kafolatlaydigan taqsimlash shakli deb ta’riflagan[3, – S.8] bo‘lsa, boshqa 
manbalarda, M.P.Zaxarov va E.G.Tuchkovalar ijtimoiy ta’minotni – yalpi ichki maxsulotning bir 
qismini to‘liq davlat tomonidan qat’iy tartibga solinadigan miqdorda va shartlarda maqsadli 
moliyaviy manbalar hisobidan fuqarolarni ijtimoiy xavf-xatarlar bo‘lgan holatda ijtimoiy mavqeini 
saqlab qolgan holda moddiy manfaatlar berish orqali boshqa fuqarolar bilan tenglashtirish uchun 
taqsimlash usullaridan biri deb hisoblaydi [4, – S.29]. 

ASOSIY QISM 
Yuqoridagi fikrlardan kelib chiqib, ijtimoiy ta’minotga mualliflik ta’rifini ishlab chiqdik:  
Ijtimoiy ta’minot bu – fuqarolarning ijtimoiy mavqeini tenglashtirish maqsadida qonunda 

belgilangan hollarda muayyan yuridik faktlar yuzaga kelganda, keksaygan, mehnatga layoqatsiz va 
boquvchisini yo‘qotgan fuqarolarga moddiy, tibbiy va ijtimoiy yordam  shaklini ko‘rsatish 
bo‘yicha davlat tomonidan belgilangan ijtimoiy-iqtisodiy tadbirlar tizimi. Ijtimoiy himoyaning 
muhim tarmog‘i. 

Ijtimoiy ta’minot – aholini ijtimoiy himoya qilish tizimining tarkibiy qismlaridan biri. 
Ijtimoiy ta’minot – maqsadli moliyaviy manbalar hisobidan ijtimoiy xatarlar yuzaga kelgan hollarda 
shaxsiy daromadlarni tenglashtirish uchun fuqarolarga moddiy manfaatlar berish va qo‘llab-
quvvatlashni nazarda tutadi. Bugungi kunda davlat ijtimoiy ta’minot tizimi bilan bir qatorda nodavlat 
ijtimoiy ta’minot tizimlarini ham ko‘rishimiz mumkin. Xususan, O‘zbekistonda «Nuroniy», 
«Sog‘lom avlod uchun», «Mahalla», Bolalar va boshqa ijtimoiy jamg‘armalarning tashkil etilganligi, 
turli korxonalar, tashkilotlar, ayrim fuqarolar tomonidan xayr-ehson tarzida turli yordamlar, tadbirlar 
uyushtirilayotganligi nodavlat ijtimoiy ta’minot tizimlarini ham asta-sekin shakllantirib 
borilayotganligidan dalolat beradi. Ijtimoiy ta’minotning boshqa ko‘rinishlari tashkil etilganligi, turli 
korxona va tashkilotlar, ayrim fuqarolar tomonidan hayyor-ehson tarzida turli yordamlar, tadbirlar 
uyushtirilayotganligi nodavlat ijtimoiy ta’minot tizimlarini ham asta-sekin shakllantirib 
borayotganligidan, aholining yordamga muhtoj,  zaif qatlamlarini ijtimoiy himoya qilishda ularning 
o‘rni, salmog‘i ortib borayotganligidan darak beradi. Ijtimoiy ta’minotning bir necha turlari mavjud 
bo‘lib, u quyidagilarni o‘z ichiga oladi: 

1. Pensiyalar 
2. Nafaqalar 
3. Kompensatsiyalar 
4. Imtiyozlar 
5. Ijtimoiy yordam. 
Pensiya bu – belgilangan (pensiya) yoshiga yetganda, nogironlik yuz berganda, boquvchisini 

yo‘qotganda, shuningdek, belgili muddat xizmat qilgani uchun va davlat oldida alohida xizmatlari 
uchun fuqarolarning davlat yoki sobiq xodimlarning sobiq ish beruvchilari tomonidan muntazam pul 
daromadlari bilan ta’minlanishi [5, – S.367]. Fuqarorlar ijtimoiy ta’minotning pensiya turidan 
foydalanishlari uchun Moliya vazirligi xuzuridagi budjetdan tashqari pensiya jamg‘armasiga kamida 
7 yil sug‘arta badallari to‘lagan holatdagina pensiya olish huquqiga ega bo‘ladilar [6]. Bu bilan aytish 

joizki, tashkilot, korxonalarda ishlab davlatga pensiya uchun sug‘urta badallarini kamida 7 yil 
to‘lamas ekan, jamg‘arma bunday fuqarolarni pensiyaga chiqarmaydi. Ular faqat nafaqa olish 
huquqiga ega bo‘lishadi.  

Nafaqa bu – muhtoj odamlarga davlat, korxona, muassasa va ayrim shaxslar tomonidan 
beriladigan yordam puli. Fuqaro nafaqa olishi uchun budjetdan tashqari pensiya jamg‘armasiga 
sug‘urta badallarini tulash talab qilinmaydi. Nafaqa ijtimoiy yoki oilaviy vaziyat tufayli qiyin ahvolga 
tushib qolgan aholi qatlamlariga bir marotaba yoki bir muddatga beriladigan to‘lovdir. Lekin 
nafaqaning ham turlari mavjud bo‘lib: budjet hisobidan to‘lanadigan nafaqalar va sug‘urta badallari 
hisobidan to‘lanadigan nafaqa turlariga bo‘linadi [7]. Demak, nafaqa – yetarlicha ish stajiga ega 
bo‘lmagan qariyalar, nogironligi bo‘lgan shaxslarga, shuningdek, kam ta’minlangan oilalarga, 
ishsizsizlarga, shuningdek, mehnat shartnomasi bekor qilingan ayrim holatlarda va xodimning 
sog‘lig‘iga shikast yetkazilganligi yoki uning vafoti munosabati bilan nafaqalar beriladi. 

Kompensatsiyalar – insonlar o‘z faoliyati evaziga oladigan moliyaviy va moliyaviy 
bo‘lmagan mukofotlarning umumiy to‘plami. U xodimlarga beriladigan ish haqi, bonuslar, imtiyozlar 
va boshqa rag‘batlantirishlarni o‘z ichiga oladi [8]. Kompenssiyaning maqsadi iqtidorli xodimlarni 
jalb qilish va ushlab turish, ularni eng yaxshi natijalarga erishishga undash va tashkilotga qo‘shgan 
hissalari uchun adolatli kompensatsiyani ta’minlashdir. Kompensatsiya tashkilotning maqsadlari va 
budjetiga qarab turlicha tuzilishi hamda ichki va tashqi omillar orqali aniqlanadi.  

Imtiyozlar bu – muayyan sabablarga ko‘ra yuridik va jismoniy shaxslarga beriladigan 
afzallik. Imtiyozlar davlat qonunlari va boshqa qonun xujjatlariga binoan – fuqarolarga, shuningdek, 
jamoat birlashmalari tomonidan ma’muriyat qaroriga muvofiq – uning a’zolariga tayinlanishi 
mumkin. Imtiyozlar berilgan shaxs belgilangan qoidalardan istisno tariqasida muayyan 
majburiyatlarni bajarishdan to‘la yoki qisman ozod qilinadi yoxud ularni bajarish sohasida muayyan 
qulayliklardan foydalanadi. Soliq, pensiya ta’minoti, kommunal maishiy xizmatlar uchun to‘lovlar 
kabi sohalardagi imtiyozlar davlat tomonidan belgilanadi. Imtiyozlar qonun xujjatlari bilan 
belgilangan taqdirda uning foydalanuvchilar doirasi, foydalanish shartlari, tartib qoidalari, yuzaga 
kelish va tugatilish asoslari ko‘rsatiladi. Imtiyozlar yuridik shaxslarga ham (masalan, soliqlar 
to‘lashdan butunlay yoki ma’lum muddatga, to‘la yoxud qisman ozod qilish, imtiyozli shartlarda 
kredit bilan ta’minlash borasida va hokazo), jismoniy shaxslarga ham berilishi mumkin. Imtiyozlar 
tayinlashda fukarolarning teng xuquqliligi va adolat tamoyillariga qat’iy amal qilinadi [9]. Bu bilan 
aytish joizki, imtiyozlar muayyan sabablarga ko‘ra yuridik va jismoniy shaxslarga beriladigan 
afzallik. Ijtimoiy ta’minot sohasidagi imtiyozlar haqida gap ketganda, avvalo biz nogironlarga 
beriladigan imtiyozlar, nogiron farzandni tarbiyalayotgan ota-onalarning biriga va hokazo shu tariqa 
davlat tomonidan berilayotgan imtiyozlarni sanashimiz mumkin. Misol uchun, I va II guruh 
nogironlariga nafaqa tayinlansa, III guruh nogironlariga imtiyozlar beriladi, ya’ni ular og‘ir mehnat, 
zararli, xavfli mehnatlardan ozod etiladi. Ularga yengil va qisqa muddatli mehnat faoliyatiga jalb 
etiladi.  

Ijtimoiy yordam bu – davlat va jamiyatning qariligi, sog‘lig‘i, ijtimoiy ahvoli, tirikchilik 
uchun vositalar bilan yetarli ta’minlanmagani tufayli yordamga muhtoj fuqarolar to‘g‘risida 
g‘amxo‘rligi. Ijtimoiy yordam (ijtimoiy himoya, ijtimoiy ta’minot) pensiyalar, nafaqalar to‘lash, kam 
ta’minlangan oilalarga moddiy yordam ko‘rsatish, 18 yoshgacha farzandi bo‘lgan kam ta’minlangan 
oilalarga oylik nafaqa to‘lash, bemorlar va keksalarga xizmat ko‘rsatish, bolalarga g‘amxo‘rlik qilish 
ko‘rinishida amalga oshiriladi. Mehnatga layoqatsizlarni moddiy ta’minlashning qatiy kafolatli tizimi 
ijtimoiy sug‘urta, deb ataladi [10]. Bugungi kunda nogironligi bo‘lgan fuqarolarga orderlar berish 
orqali ularga bepul tibbiy yordamlar ko‘rsatilishi, Reabilitatsiya markazlarida bepul davolanishlari, 
protez-ortopediya maxsulotlari, eshitish vositalari, nogironlik aravachalari berilishi, yakka-yolg‘iz 
keksalarga uylarida ijtimoiy yordam va xizmat ko‘rsatilishi kabilari misol bo‘la oladi. 

Ijtimoiy yordam va ijtimoiy ta’minot o‘rtasidagi farq shundaki, ijtimoiy yordam vaqtinchlik 
bo‘lib, u asosiy tirikchilik manbai emas. 

Yuqoridagi ijtimoiy ta’minot turlarini amalga oshiruvchi yagona organ yo‘q. Bu funksiya 
har xil idoralar orasida taqsimlanib kelinmoqda. Misol, fuqarolarga pensiyalarni tayinlash va to‘lash 
ishlarini Budjetdan tashqari pensiya jamg‘armasi, nafaqalarni – bir nechta tashkilotlar amalga 

oshirishini ko‘rishimiz mumkin (ishsizlik nafaqasini – bandlikka ko‘maklashish markazlari; 
vaqtincha mehnatga layoqatsizlik nafaqasini – fuqaro ishlab turgan korxona, dafn etish marosimi 
uchun beriladigan nafaqa – xalq va h.k.).  

O‘zbek xalqining turmush tarzi, diniy axloq-odobi, urf-odati hamda qadimiy an’analari 
fuqarolarni qadimdan oz bo‘lsa-da, ijtimoiy himoyalanganligini bildiradi. Lekin, bu himoya barcha 
muhtoj qatlamlarni to‘liq qamrab olmagan hamda doimiy xarakterga ega bo‘lmagan. Asta sekinlik 
bilan ijtimoiy himoya turli xil ko‘rinishlarda amalga oshirila boshlandi: jumladan, jamoalarning 
ixtiyoriy yordamlaridan boshlab, majburiy davlat ijtimoiy ta’minoti bilan tugatildi. Bunda davlatning 
ijtimoiy ta’minoti ish beruvchilar hamda ishlovchi fuqarolarning majburiy sug‘urtta badallari va 
o‘zini o‘zi band qilgan fuqarolarning ixtiyoriy sug‘urta badallari orqali mablag‘lar shakllantirila 
boshlandi. Bunda ba’zi davlatlar aholini himoya qilganda majburiy sug‘urta badallaridan 
shakllantirilgan mablag‘lar evaziga himoya qilsa, ba’zilari hayriya mablag‘lari hisobidan amalga 
oshirishadi. 

O‘zbekiston Respublikasi tarixiga nazar solar ekanmiz, ijtimoiy ta’minot asosan xayriya 
mablag‘lari hisobidan amalga oshirilganining guvohi bo‘lamiz. O‘zbek xalqining tarixi O‘rta Osiyo 
xalqlari tarixining bir bo‘lagi bo‘lib, u og‘ir va murakkab yo‘llarni bosib o‘tgan. Usha og‘ir damlarda 
nafaqat pensiya, balki oziq-ovqat, kiyim-kechak yetkazib berishda ko‘p qiyinchiliklarga duch 
kelingan. 1923-1924-yillarda Markazdan va qurg‘oqchilik bo‘lgan o‘lkalarda Turkistonga aholining 
ko‘chib kelishi, ocharchilikning mavjudligi, ijtimoiy himoyalash, ovqat, joy, ish bilan ta’minlash 
masalalarini hal qilish maqsadida alohida komissiya tuzilib, mablag‘lar davlat budjet va mahalliy 
budjetlar hisobidan amalga oshirilgan. 

Tarixdan farqli o‘laroq, ijtimoiy ta’minot to‘g‘ridan-to‘g‘ri davlat budjetidan ajratiladigan 
mablag‘lari, homiylar (turli jamg‘arma va tashkilotlar, yuridik va jismoniy shaxslar) mablag‘lari 
hisobidan amalga oshiriladi. Ijtimoiy ta’minot miqdori va taqdim etish tartibi milliy urf-odatlar va 
xalqaro me’yorlarga asosan ishlab chiqilgan qonunchilik hamda davlatning iqtisodiy imkoniyati 
doirasida amalga oshiriladi. Pensiyalar (keksalik bo‘yicha, nogironlik bo‘yicha, boquvchisini 
yo‘qotganlik bo‘yicha va ijtimoiy nafaqalar (nogiron bolalarga, bolalikdan nogironlarga, ishlamagan 
yolg‘iz nogiron va keksalarga) to‘lovlari ijtimoiy ta’minotning eng muhim turlari hisoblanadi. 
Qariyalar va nogironlarga ijtimoiy xizmat ko‘rsatish – nogironlarni «Muruvvat» uylariga, yolg‘iz 
qariyalarni «Sahovat» uylariga joylashtirish, muhtojlarni protez-ortopediya va harakatlanish 
vositalari bilan ta’minlash, nogiron bolalarni kasbga o‘qitish va ishga joylashishda yordam ko‘rsatish, 
pensionerlarni sanatoriy va dam olish uylarida sog‘lomlashtirish, ularga shahar jamoa 
transportlaridan foydalanishda, turar joy, maishiy xizmat va soliqlarga aloqador imtiyozlar berish 
ijtimoiy ta’minotda katta rol o‘ynaydi. 

O‘zbekistonda Ijtimoiy ta’minot tizimi XX asrning 20-yillari boshidan shakllana 
boshlangan. 

O‘zbekiston Respublikasi mustaqillikka erishganidan so‘ng 90-yillar boshidan bozor 
munosabatlariga o‘tish va ijtimoiy-iqtisodiy tizimni isloh qilish davrida aholini, ayniqsa nochor 
guruhlarni aniq manzilli va maqsadli ijtimoiy himoya qilish tizimi barpo etildi, pensiya jamg‘armasi, 
ijtimoiy nafaqalar, pensiyalar va nafaqalar indeksatsiyasi kabi tushunchalar va tuzilmalar amal qila 
boshladi. 

XULOSA 
Xulosa o‘rnida shuni aytib o‘tish kerakki, ijtimoiy ta’minot bo‘yicha yagona mas’ul organ 

tashkil qilinishi va tizim bilan bog‘liq barcha vakolatlar unga berilishi kerak. Bugun joriy qilingan 
ijtimoiy ta’minotning proaktiv tizimi, ya’ni “Inson” ijtimoiy xizmatlar markazi tomonidan amalga 
oshirilmoqda. Lekin, proaktiv tizim ijtimoiy ta’minotning barcha turlarini qamrab olmagan. Ijtimoiy 
ta’minotning barcha turlari interaktiv tizimdan proaktiv tizimga o‘tkazilsa, barcha institutlarda 
ortiqcha hujjatbozlik, ba’zan sodir bo‘ladigan korrupsiya holatlarini oldini olgan bo‘lar edik. Ijtimoiy 
ta’minot iqtisodga emas, insonga xizmat qilishi, ya’ni ijtimoiy nafaqalar yashash xarajatlariga 
moslashtirilishi, buning uchun iste’mol savatchasi, yashash minimumi qonuniy tasdiqlanishi, nafaqa 
miqdori yashashning bazaviy ehtiyojlaridan kelib chiqqan holda hisoblab chiqilishini lozim, deb 
hisoblaymiz.  

Bir so‘z bilan aytganda ijtimoiy ta’minot – ijtimoiy siyosatning oliy mo‘ljali bo‘lib, inson 
manfaatlari va iqtisodiy farovonligini ta’minlashga xizmat qilishi lozim. 

